
निर्माण कंपनियों को बोनस का भुगतान
574. श्री विशम्भर प्रसाद निषाद: 
श्रीमती छाया वर्मा: 
चौधरी सुखराम सिंह यादव: 
क्या सड़क परिवहन और राजमार्ग मंत्री यह बताने की कृपा करेंगे कि: 
(क) क्या यह सच है कि बिहार सहित देश के अन्य भागों में राष्ट्रीय राजमार्गों के निर्माण में लगी कंपनियों को कार्य समय से पहले पूर्ण करने हेतु मंत्रालय ने बोनस के रूप में मोटी राशि दी है; 
(ख) ऐसे कितनी कंपनियों को समय से पहले कार्य पूर्ण करने पर कितनी राशि गत 5 वर्षों के दौरान दी गई है; 
(ग) क्या बिहार के कोसी नदी पर चार लेन पुल निर्माण का कार्य समय सीमा से अधिक समय लगने के बावजूद संबंधित निर्माण कंपनी को बोनस के रूप में राशि दी गई; 
(घ) क्या इस संबंध में कैग द्वारा रिपोर्ट प्रस्तुत की गई है; और 
(ङ) यदि हां, तो तत्संबंधी ब्यौरा क्या है? 
उत्‍तर
सड़क परिवहन और राजमार्ग मंत्रालय में राज्‍य मंत्री
(श्री मनसुख एल. मांडविया)
(क) और (ख): भारतीय राष्‍ट्रीय राजमार्ग प्राधिकरण द्वारा ठेकेदार/रियायतग्राही के साथ निष्‍पादित संविदा करार/रियायत करार के प्रावधानों के अनुसार बोनस अदा किया जाता है । उन परियोजनाओं जिनमें रियायतग्राही को बोनस अदा किया गया है जहां कार्य निर्धारित समय से पहले पूरा कर लिया गया है, का ब्‍योरा अनुलग्‍नक-। पर संलग्‍न  है ।   
(ग): जी, हां । प्राधिकरण की ओर से विलंबों के लिए रियायतग्राही को 67.344 करोड़ रु. की धनराशि अदा की गई थी जिसको रियायत करार के अनुसार बोनस के रूप में परिभाषित किया गया है ।  
(घ) और (ड.):  जी, हां । सीएजी ने ‘‘रारा-57 पर गाइड पुश्‍ता और एफलक्‍स पुश्‍ता सहित कोसी नदी के आर-पार 4 लेन पुल और इसके पहुंचमार्गों का निर्माण’’ की परियोजना के संबंध में रिपोर्ट प्रस्‍तुत की है । सीएजी रिपोर्ट में यह उल्‍लेख किया गया है कि भारतीय राष्‍ट्रीय राजमार्ग प्राधिकरण ने सुरक्षित और विश्‍वसनीय वाणिज्‍यिक प्रचालन अर्थात् टोल मैनेजमेंट सिस्‍टम और राजमार्ग यातायात प्रबंधन प्रणाली के लिए निर्धारित परीक्षणों को पूरा किए बिना और रियायत करार के प्रावधानों के उल्‍लंघन में परियोजना सुविधाओं को पूरा करने से पहले 8 फरवरी, 2012 से अनंतिम पूर्ण प्रमाणपत्र को जारी करने में कमियों की वजह से रियायतग्राही को 31.90 करोड़ रु. का अनुचित वित्‍तीय लाभ अदा किया था । बोनस/वार्षिकी के जारी करने को स्‍पष्‍ट करते हुए सड़क परिवहन और राजमार्ग मंत्रालय के माध्‍यम से सी ऐंड एजी कार्यालय को सी ऐंड एजी पैरा की की गई कार्रवाई नोट भेजे गए हैं ।   
अनुलग्‍नक -।
‘‘निर्माण कंपनियों को बोनस का भुगतान’’ के संबंध में श्री विशम्भर प्रसाद निषाद, श्रीमती छाया वर्मा और चौधरी सुखराम सिंह यादव द्वारा दिनांक 21.11.2016 को पूछे गए राज्‍य सभा अतारांकित प्रश्‍न सं. 574 के भाग (क) और (ख) के उत्‍तर में उल्‍लिखित अनुलग्‍नक
	क्र. सं.
	राज्‍य
	उन परियोजनाओं जिनमें रियायतग्राही को बोनस अदा किया गया है जहां कार्य निर्धारित समय से पहले पूरा कर लिया गया है, का ब्‍योरा

	1
	बिहार
	1. रारा-80 के मोकामा - मुंगेर खंड को पेव्‍ड शोल्‍डर सहित 2 लेन का बनाने के कार्य के लिए मै. मोकामा मुंगेर हाइवे लिमिटेड; बोनस राशि 21.825 करोड़ रु. । 68.57 किमी में 2 लेन बनाने का कार्य 14.05.2013 को पूरा होना निर्धारित था जबकि 60.48 किमी के पूरा किए गए खंड के लिए स्‍वतंत्र इंजीनियर द्वारा 20.01.2013 को अनंतिम पूर्ण प्रमाणपत्र जारी कर दिया गया था - भूमि का अधिग्रहण नहीं किए जाने के कारण शेष लंबाई निर्माण के लिए उपलब्‍ध नहीं थी ।
2. रारा-31 के खगड़िया - पूर्णिया खंड को पेव्‍ड शोल्‍डर सहित 2 लेन का बनाने के कार्य के लिए मै. खगड़िया पूर्णिया हाइवे प्रोजेक्‍ट लि.; बोनस राशि 45.594 करोड़ रु. । 140 किमी में 2 लेन बनाने का कार्य 02.04.2014 को पूरा होना निर्धारित था जबकि 130.38 किमी के पूरा किए गए खंड के लिए स्‍वतंत्र इंजीनियर द्वारा 04.11.2013 को अनंतिम पूर्ण प्रमाणपत्र जारी कर दिया गया था - कब्‍जों के कारण शेष लंबाई निर्माण के लिए उपलब्‍ध नहीं थी ।
3. बीओटी (वार्षिकी) आधार पर रारा-57 पर गाइड बंद और एफलक्‍स बंद सहित कोसी नदी के आर-पार 4 लेन पुल और इसके पहुंचमार्गों के निर्माण के कार्य के लिए मै. कोसी ब्रिज इंफ्रास्‍ट्रक्‍चर कंपनी लि. 

	आंध्र प्रदेश
	एपी-15 और एपी-16 पैकेजों अर्थात् उड्डनपुरम से दीवानचेरुवू के किमी 799.998 से किमी 901.753 तक कार्य के शीघ्र पूरा करने के लिए मै. राजामुंद्री एक्‍प्रेसवे लि. और मै. आंध्रा एक्‍सप्रेसवे लि. को वर्ष 2011 के दौरान 23.73 करोड़ रु. की धनराशि बोनस के रूप में अदा की गई थी ।  

	3
	तेलंगाना 
	बीओटी (वार्षिकी) आधार पर तेलंगाना राज्‍य में रारा-7 के किमी 278.000 (कडतल) से किमी 308.000 (अरमूर) को 4 लेन का बनाने के कार्य (पैकेज-एपी-8) के लिए कार्य को समय से पहले (वर्ष 2000 में निर्धारित समय के 100 दिन) पूरा करने के लिए मै. निर्मल बीओटी लि. को वर्ष 2015 के दौरान 13.22 करोड़ रु. की धनराशि अदा की गई थी ।  

	4
	महाराष्‍ट्र
	रारा-69 के नागपुर - बेतुल खंड को 4 लेन बनाने की परियोजना पूरा करने की निर्धारित तारीख से पहले सीओडी प्राप्‍त करने के लिए मै. आंध्रा एक्‍सप्रेसवे लि. को वर्ष 2015-16 के दौरान 239.01 करोड़ रु. का बोनस अदा किया गया था ।  

	झारखंड
	झारखंड राज्‍य में, बीओटी (वार्षिकी) आधार पर रारा-33 के हजारीबाग - रांची खंड को 4 लेन का बनाने की परियोजना में मै. हजारीबाग - रांची एक्‍सप्रेसवे लिमिटेड को 47.05 करोड़ रु. का बोनस अदा किया गया था ।  

